
挽趙子將

三首

作者：藍仁　明

本作品收錄於《藍山集/卷02》

四十身先死，才名奈爾何。

山川千里隔，風雨九原多。

已負雲霄志，空傷薤露歌。

無書問妻子，有淚逐江波。

北闕諸公薦，江西一命榮。

窮途淹疾病，造物忌才名。

牢落逢兵甲，暌離異死生。

天長鴻雁去，揮淚望江城。

短櫂浮滄海，清詩滿翰林。

幽人中夜泣，壮士百年心。

白日人間盡，黄泉地下深。

挽趙子將

秋風歌楚些，山雨應猿吟。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

